
ಶ್ರೀಜಂಬುನಾಥಾಷ್ಟಕಂ ೨

ಪರಾಶರ ಉವಾಚ .

ಸಹ್ಯಾತ್ಮಜಾಪರಿವಹಜ್ಜಲಮಜ್ಜನಾಯ
ಸರ್ವೇಶ್ವರಾಯ ಸರಸೀರುಹಲೋಚನಾಯ .

ಕೈಲಾಸಭಾಸುರಕರೀಂದ್ರವನಾಲಯಾಯ
ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೧..

ಗೌರೀಕರಾತ್ತವಿಧಿಪುಷ್ಕರಿಣೀಪವಿತ್ರ
ಪಾನೀಯಪೂರಕಬಳೀಕೃತವಿಗ್ರಹಾಯ .

ದೂರೀಕೃತಾಶ್ರಿತಜನಾಮಯಕಲ್ಮಷಾಯ
ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೨..

ಬ್ರಹ್ಮೇಂದ್ರಜಂಬುಮುನಿರಾಮಶಿವಾಗ್ನ್ಯಗಸ್ತ್ಯ
ಸೂರ್ಯೇಂದುಮುಖ್ಯಸುರತಾಪಸಪೂಜಿತಾಯ .

ಕೈವಲ್ಯದಾಯ ಕರಿಣಃ ಕಮಲಾರ್ಚಿತಾಯ
ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೩..

ಶೋಣಾಕ್ಷಚೋಳಕೃತಗೋಪುರಸೌಧಸಾಲ
ಸನ್ಮಂಡಪೋಜ್ಜ್ವಲಗಜೇಂದ್ರವನಸ್ಥಿತಾಯ .

ಊರ್ಣಾಯುತಂತುಮಯಮಂದಿರವಾಸಿನೇಪ್ರಾಕ್
ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೪..

ಚೋಳಾಂಗನಾಗಳಪರಿಚ್ಯುತಸಿಂಧುನೀತ
ಮುಕ್ತಾವಿಭೂಷಣಭೃತೇ ಹ್ಯಮೃತೇಶ್ವರಾಯ .

ಶ್ರೇಯಸ್ಕರಾಯ ನವತೀರ್ಥಗವಾಕ್ಷರಂಧ್ರೈ
ಶ್ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೫..

ಸ್ನಾನೇಷುಗವ್ಯದಳಮೃದ್ಗಣದೇಯದೂರ್ವಾ
ಸಂಖ್ಯಾಂಪ್ರಕಾಶ್ಯನಿಜಸವ್ಯಗವಾಕ್ಷರಂಧ್ರೈಃ .
ತನ್ಮಂಡಲಂಚಭುವನಾವನದೀಕ್ಷಿತಾಯ
ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೬..

ಇಂದ್ರಸ್ಯವೃತ್ರವಧದೋಷಮಪೋಹ್ಯ ತಸ್ಮೈ

ಸ್ವಾರಾಜ್ಯದಾಯ ನಿಜಪಾದಸಮರ್ಚಕಾಯ .

ಭಕ್ತಾರ್ತಿಭಂಜನಕೃತೇ ಪರಮೇಶ್ವರಾಯ
ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೭..

ಶ್ರುತ್ಯಂತವೇದ್ಯಮಹಸೇ ಕಿಟಿಹಂಸರೂಪ
ಗೋವಿಂದಪದ್ಮಭವಮೃಗ್ಯಪದಾಬ್ಜಮೂರ್ಧ್ನೇ .

ಭೂಯೋಽಖಿಲಾಂಡರಮಣೀಸತತಾರ್ಚಿತಾಯ
ಶ್ರೀಜಂಬುಮೂಲನಿಲಯಾಯ ನಮಶ್ಶಿವಾಯ ..೮..

ಜಂಬೂನಾಥ ಪ್ರಸೀದ ಪ್ರಮಥವರದಯಾ ಮೇಯಕಾರುಣ್ಯಮೂರ್ತೇ
ಕಾಮಾರೇ ಕಾಮವೈರಿನ್ ಕಬಲಿತಗರಳಾ ಶೇಷಲೋಕೈಕನಾಥ .

ವೇಧೋ ದೇವೇಂದ್ರ ಜಂಬೂಮುನಿ ರಘುತಿಲಕೋ ಮಾಗ್ನ್ಯಗಸ್ತ್ಯೇಂದುಲೂತಾ
ಮಾತಂಗಾರ್ಕಾಭಿಪೂಜ್ಯ ಪ್ರಶಮಯ ದುರಿತಂ ಭೋ ನಮಸ್ತೇ ನಮಸ್ತೇ ..೯..

ಇತಿ ಶ್ರೀಜಂಬುನಾಥಾಷ್ಟಕಂ ಸಂಪೂರ್ಣಂ .

